77.- JESUS ARKOTXA MARTIJA (1921-...)

Mutriku’n jaio zan 1921-3-4’an. Kontugillea. Jose Antonio Arko-
txa, aspaldi dala Ondarroa’n bizi dan euskal antzerkigille ugaria-
ren anaia. Biak, amaren magalean euskeraz ederto ikasi ta bizitzan
zear edertoago landuak.

Euskal idazle lez, «Zeruko Argia»-n idatzi du, eta «Modeon»
(Motriku, Deba ta Ondarroa) deritzan erri arteko aldizkarian.

Oraindik argitaratu gabe dauzkan arren, ba-ditu euskal teatru-
lan bi: 1) Itxasne, Donosti’ko «Educacion y Descanso»-k sariztu-
takoa, eta 2) Gaixo billa.

(Ikus J. San Martin, Apendice a Escritores euskericos, Bilbao, 1969, 12 orr.; Aufia-
mendi, Literatura, 1V, 345 orr.).

78.- INAZIO BEGIRIZTAIN ALBIZU (1922-...)

Altzo’n jaio zan 1922-9-14’an. Tolosa’n ikasi zituen leen-ikasteak
eta batxilerra.

Euskal idazle legez, «Zeruko Argia»-n agertu zitun bere lanak.
Teatruan ere, edo teatrugintzan ari izan da. 1969’an, «Agora» sa-
rian leenengoa berak irabazi zuen Bizia bizi-truk lanarekin.

(Ikus J. San Martin, Apendice a Escritores euskericos, (Bilbao, 1969), 16 orr.;
Aufiamendi, Literatura, IV, 357 orr.).

79.- JUAN SAN MARTIN ORTIZ ZARATE (1922-...)

Euskal kulturari buruz makiiiatxo bat lan burutu duen langille
porrokatu au Eibar’en jaio zan 1922-6-23’an. Urrengo egunean ba-
taitu zutelako ipifii zioten Jon izena. Eibar’en berton egifiak ditu
bere ikasteak, bai gazte-eskolakoak eta bai bere gain eta kautakoak.

